
Nd. 250. Frumvarp til laga [125. mál]
um viðauka við lög nr. 23 27. júní 1921, um vátryggingafélag fyrir fiskiskip.

(Lagt fyrir Alþingi á 77. löggjafarþingi, 1958.)

1. gr.
Allir eigendur tréskipa, sem ætluð eru til fiskveiða við ísland og hafa þilfar,

eru skyldir til að vátryggja þau hjá Samábyrgð íslands á fiskiskipum gegn skemmd-
um af bráðafúa, svo sem af völdum Coniophora cerebelle Peria-tegunda og ann-
arra sveppategunda, er slíkan fúa geta or sakað að dómi Atvinnudeildar Háskólans.

Neiti eða vanræki einhver skipseigandi að vátryggja skip, sem tryggingarskylt
er samkvæmt lögum þessum, skal það eigi að síður metið og vátryggt af vátryggj-
anda, og iðgjald innheimt, allt eftir ákvörðun laga þessara um þau efni, svo og
reglugerða auk annarra fyrirmæla, sem sett kunna að verða samkvæmt þeim.

Nú óskar eigandi tréskipa með þilfari, sem ætlað er til annarra nota en fisk-
veiða, að vátryggja skip sitt fyrir skemmdum þeim, sem greinir í 1. mgr. þessarar
greinar, og skal þá Samábyrgð in ni skylt að veita þeim skipum tryggingu með þeim
tryggingarkjörum. sem ráðherra ákveður í samráði við Samábyrgðina.

2. gr.
Skipin skulu metin til fjár eftir gildandi matsreglum bátaábyrgðarfélaganna og

Samábyrgðarinnar .
3. gr.

Ráðherra ákveður iðgjöldin í samráði við Samábyrgðina. Þau skulu ákveðin
árlega, og miðast við áhættu samkvæmt reynslu þriggja næstliðinna ára.

Iðgjöld falla í gjalddaga við útgáfu tryggingarskírteinis, Þau skulu tryggð með
lögveði í skipinu, og hafa lögtaksrétt samkvæmt lögum nr. 29 16. des. 1885.

M~ð reglugerð skal ákveða lágmark bótaskyldu og aðra hlutdeild skipseiganda
áhættunni.

4. gr.
Tjón bætast eftir mati, og því aðeins, að þau hafi verið tilkynnt Samábyrgð-

inni strax og skemmdar varð vart, og vátryggjandi hafi átt kost á að láta skoða
tjónið, áður en viðgerð hófst.

Vátryggjandi skal láta sérfræðing dæma tegund fúans, og trúnaðarmann sinn
hafa eftirlit með viðgerðinni.

Eigandi sér um viðgerð skips síns, nema vátryggjandi ákveði að taka viðgerð-
ina í sínar hendur.

Tjónbætur greiðast jafnótt og viðgerð' gengur fram, eftir því sem ákveðið verður
í reglugerð.

Séu skemmdir svo miklar og skip að öðru leyti svo lélegt og óhentugt, að vá-
tryggða og vátryggjanda komi saman um að skipið skuli rifið, skal tjónið bætt að-
eins að tveimur þriðju hlutum tjónmatsins.

Skipaskoðun ríkisins skal rannsaka hvert tré skip einu sinni á ári fyrir f'úa-
skemmdum þeim, sem tryggt er fyrir í lögum þessum, og ber að tilkynna Sam-
ábyrgðinni, ef vart verður slíkra skemmda.

5. gr.
Tryggingar þessar skulu vera sérstök deild í Samábyrgðinni með sérgreindu

reikningshaldi. Stjórn Samábyrgðarinnar ákveður, hve mikinn hluta áhættuunar
hún ber. Það sem þá er eftir áhættunnar, endurtryggir Samábyrgðin hjá ríkissjóði
með sama iðgjaldi og hún tekur, enda greiði endurtryggjandinn Samúbyrgðinni
venjuleg umboðslaun.

Meðan leita þarf endurtryggingar hjá ríkissjóði, skal hafa samráð við fjármála-
ráðuneytið um ákvörðun iðgjalda.

Ráðherra getur þó ákveðið í samráði við Samábyrgðina, að endurtryggingin
skuli fengin erlendis, ef það þykir hagkvæmara og slík endurtrygging fæst.

6. gr.
Agreiningur milli vátryggða og vátryggjanda skal lagður í gerð. Gerðardóms-

menn skulu vera þrír, og tilnefndir af Hæstarétti.
Gerðardómur skal háður í Reykjavik.

7. gr.
Lög þessi öðlast gildi 1. marz 1958.

Athugasemdir við lagafrumvarp þetta.

Frumvarp þetta hefur sjávarútvegsmálaráðuneytið látið semja til þess að bæta
úr brýnni þörf og reyna að bægja alvarlegri hættu frá fiskihátaútgerð íslendinga.



Samábyrgð Íslands á fiskiskipum hefur ann azt undirbúning málsins og kallað til
aðstoðar og ráðuneytis innlenda menn, sem reynslu og sérþekkingu hafa í þessum
efnum. Einnig hefur hún leitað vitneskju og ráða erlendis, allt eftir því, sem tóm
var til.

Fúi sá, sem með frumvarpinu er gert ráð fyrir að tryggja bátaeigendur gegn,
hefur hér á landi verið kallaður "þurrafúi". í frumvarpinu er hann kallaður bráða-
fúi, því það nafn er rökréttara og greinir hann betur frá venjulegum fúa.

Skemmdir af þessum fúa eru nokkuð þekktar í fiskibátum hjá nágrannaþjóð-
um okkar. Hér á landi varð þeirra lítið vart, fyrr en eftir síðari heimsstyrjöld. Skall
þá þessi ófögnuður svo snögglega yfir og svo stórkostlega, að ekki þótti annað
fært, en ríkissjóður kæmi þeim til hjálpar, er harðast urðu úti. Á undanförnum
árum hefur ríkissjóður samkvæmt heimild í fjárlögum tekið ábyrgð á lánum, sem
skipaeigendur hafa tekið til aðgerða vegna f'úaskemmda. Samtals hefur ríkissjóður
veitt ábyrgðir að fjárhæð kr. 9498928.03. Auk þess liggja fyrir fyrirheit og beiðnir
um ábyrgðir er nema ca. 4.8 millj.

Fjártjón þetta er að sönnu gífurlegt. Eigi að síður er varúðar vert, að öryggi
skipanna, og þar með áhafna, stafar stórfelldur háski af þessum skemmdum, því
bráðafúi hagar sér þannig, að jafnvel þótt engin missmíði sjáist á skipi, geta inn-
viðir þess og byrðingur innan frá verið svo étinn, að við liggi, að skipið hrynji
saman. Verður því auk tryggingar gegn kostnaði af skemmdum þessum að tryggja
örugga könnun skipanna. Ætlunin er, að með ákveðnu tímamillibili verði látin fara
framfram sérfræðileg könnun fyrir bráðafúa. Auk þess verða eigendur alvarlega
hvattir til þess að hafa vakandi auga með skipum sínum vegna bráðafúa, og að
sjálfsögðu verður það eitt af skilyrðunum fyrir því, að skip fái eða haldi haffæris-
skírteini, að það sé ekki haldið þessum galla.

Bráðafúi stafar af lífverum í jurtaríkinu, sem vegna fjölgunarhæfileika vinna
með ótrúlegum hraða, ef lífs skilyrði eru þeim hagstæð. Ástæðurnar til þess, að tjón
af völdum Iúasveppa bios suðu svo nögglega upp í bátaflota Íslendinga, eru ekki
fullsannaðar. Sterkar líkur eru til, að höfuðástæður séu þessar:
1. Skipin séu byggð úr hráum viði, meir en áður var, þ. e. að efnið hafi ekki fengið

hæfilegan geymslutíma og rétta "verkun" áður en úr því var byggt.
2. Loftstreymi (ventilation) sé ófullnægjandi í skipunum.
3. Hrái farmsins. Salt er svo að segja horfið úr íslenzkum fiskibátum. en stað-

inn kominn þrotlaus hrái og ýlduef'ni.
Allt þetta og ef til vill fleira veitir Iúasveppum aukin lífsskilyrði.

Um. 1. gr.
Eftir þeirri reynslu, sem fengin er, þótti ekki rétt að taka með í skyldutrygg-

inguna opna vélbáta, né þau tréskip, sem ekki stunda fiskveiðar. ÞÓ hefur þótt rétt
að skylda vátryggjanda til að veita skipum, sem ekki stunda fiskveiðar, tryggingu,
ef eigendur óska, og þá með þeim tryggingarkjörum, sem ráðherra ákveður í sam-
ráði við Samábyrgðina.

Upptalning fúategundanna er gerð af sérfræðingi á því sviði.

Um 2. gr.
Við ákvörðun iðgjalda verður að leggja til grundvallar verðmæti þess flota. sem

tryggður er, og þá einnig hvers skips fyrir sig. Þótt þessar skemmdir komi aðeins í
tréð, verður við aðgerðir oftast að taka upp vélar skipsins, rífa raflagnir o. s. frv.

Um 3. gr.
Ætlunin er að ákveða iðgjaldið á þann hátt, að taka meðaltal af tjónafjárhæð

síðastliðinna þriggja ára og reikna út, hver hundraðshluti það verður af verðmæti
flotans, sem tryggður er. Þetta verður að reilma út árlega, virðingarverð bátaflotans



breytist frá ári til árs. Einnig má gera ráð fyrir, að áhættan minnki með auknu
eftirliti og aukinni þekkingu á orsökum skemmdanna.

Með lágmarksbótaskyldu er átt við það, að bótaskylda nái ekki til skemmda,
sem að fjárhæð er undir ákveðnu marki. Hagkvæmast er, að fyrirmæli um það
séu í reglugerð.

Einnig er rétt, að sjálfsábyrgð sé mörkuð í reglugerð og eftir nána athugun
og yfirvegun, því til mála kemur, að hún verði misjafnlega mikil eftir aldri skip-
anna o. fl.

Um 4. gr.
Til þess að forðast stórfelld tjón er mikils vert, að skemmdirnar finnist skjótt,

því slikar skemmdir, sem hér um ræðir, breiðast út með ótrúlegum hraða.
Sjálfsagt er, að sérfræðingar rannsaki tegund skemmdarinnar.
Nauðsynlegt er, að tjónbætur séu greiddar jafnótt og aðgerð fer fram, því tjón

þessi eru oft svo kostnaðarsöm, að eiganda er ofætlun að bíða allra tjónbótanna, þar
til aðgerð er lokið. Hins vegar má ekki lokagreiðsla fara fram, fyrr en aðgerð er
lokið, svo tryggt sé, að á því verði ekki vanefndir.

Sjálfsagt er, þótt aðaltilgangur tryggingarinnar sé sá, að gert verði við skipið,
að vátryggður verði þó ekki sviptur algerlega tjónbótum, ef ekki þykir borga sig að
gera við skipið.

Um 5. gr.
Samábyrgðin getur ekki tekið á sig áhættu nema í samræmi við efnahag sinn.

Aukin áhætta krefur því aukins stofnfjár.
Þegar frá því atriði er gengið, getur stjórn stofnunarinnar ákveðið hlutdeild

sína í áhættunni.
Fyrirvari er svo lítill, að varla verður hjá því komizt, að ríkissjóður verði

endurtryggjandinn fyrst í stað.
Ef síðar yrði leitað endurtryggingar erlendis, mundi það greiða fyrir samning-

um, að einhver reynsla væri fengin.
En hvernig sem fer um endurtryggingu, mundi þó hlutur ríkissjóðs alltaf

batna, frá því sem nú er.


